ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՕԳՈՍՏՈՍԻ 6-Ի N 1298-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի ընդունման անհրաժեշտություն․
Իրավական ակտի ընդունումը պայմանավորված է «Ճանապարհային դեպարտամենտ» հիմնադրամի հոգաբարձուների խորհուրդի (այսուհետ՝ Խորհուրդ) ձևավորման կարգը ՀՀ վարչապետի 02/10.3/25869-2021 հանձնարարականի պահանջներին համապատասխանեցնելու, հոգաբարձուների խորհրդի քարտուղարի նշանակման կարգը սահմանելու անհրաժեշտությամբ։
Կարգավորման հարաբերությունների ներկա վիճակը և առկա խնդիրները.
ՀՀ վարչապետի 02/10.3/25869-2021 հանձնարարականով հանձնարարվել է աշխատանքային խմբեր (այդ թվում՝ հանձնաժողովներ, հանձնախմբեր և այլն) ստեղծելու մասին ՀՀ կառավարության և վարչապետի որոշումների նախագծեր ներկայացնելիս խմբի անդամներին նախագծում նշել ոչ թե անվանապես, այլ ի պաշտոնե:
Մինչդեռ ՀՀ կառավարության 2021թվականի օգոստոսի 6-ի թիվ 1298-Ա որոշմամբ հաստատված «Ճանապարհային դեպարտամենտ» հիմնադրամի կանոնադրության 34-րդ կետով սահմանված է Խորհրդի անհատական կազմը ՀՀ վարչապետի որոշմամբ հաստատելու պահանջ:
Բացի այդ՝ «Հիմնադրամի մասին» օրենքի 28-րդ կետի համաձայն՝ Խորհրդի  արձանագրությունը ստորագրում են հիմնադրամի մարմնի նախագահը և տվյալ նիստի քարտուղարը:  Նույն օրենքի 26-րդ հոդվածի 2-րդ մասի 3-րդ կետի համաձայն՝ Խորհրդի նախագահը կազմակերպում է նիստերի արձանագրության վարումը: Նշվածից բխում է, որ Հիմնադրամի Խորհուրդը պետք է ունենա քարտուղար, մինչդեռ Հիմնադրամի կանոնադրությամբ նշված հարցը կարգավորված չէ:
[bookmark: _GoBack] Վերոգրյալ խնդիրների կարգավորման նպատակով նախագծով առաջարկվում է կանոնադրության մեջ կատարել փոփոխություններ, մասնավորապես՝ ուժը կորցրած ճանաչել Խորհրդի անդամների կազմին վերաբերող կետերը՝ Հիմնադրամի կանոնադրությամբ սահմանելով Խորհրդի կազմն ի պաշտոնե, ինչպես նաև սահմանել, որ  Խորհրդի քարտուղարին նշանակում է Խորհրդի նախագահը: Բացի այդ՝ պետական բյուջեով ֆինանսավորվող ծրագրերի շրջանակներում հիմնադրամի գործառույթները կարգավորելու նպատակով առաջարկվում է սահմանել, որ գնման գործընթացի կազմակերպման, այդ թվում՝ պայմանագրերի կնքման գործառույթ կարող է իրականացնել միայն Հայաստանի Հանրապետության կառավարության որոշմամբ սահմանված կարգով դրամաշնորհների հատկացման դեպքում:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:	
Ռազմավարական փաստաթղթերի հետ կապ չկա։
Ակնկալվող արդյունք
Որոշման ընդունումը կապահովվի հիմնադրամի  բնականոն աշխատանքը: 


